
18. november. 2016              UKA2016/141 

 

Nunatsinni  Ingerlatteqatigiiffiit  tamakkiisumik  ilaannakuusumilluunniit  

namminersorlutik  oqartussaniik  pigineqartut  naalakkersuinikkut  qanoq  

ineriartortinnissaanut  kissaatigisavut  tassungalu  ilanngullugu  

sinneqartooruteqartarnissanik  iluanaarutinik  kiffartuusinikkullu  

inissisimanissaannik  sutigut  piumasaqaateqassanersugut  pillugit  apeqquteqaatit  

aallaaviga-lugu  oqallinnissamut  siunnersuut . 

( Inatsisartuni  ilaasortaq  Mimi  Karlsen,  Inuit  Ataqatigiit ) 

Inatsisartunut  ilaasortap  Mimi  Karlsen-ip  Inuit  Ataqatigiinneersup  § 36  naapertorlugu  

oqallinnissamik  siunnersuutaanut  aammalu  Naalakkersuisut  Siulittaasuata  tassunga  atatil-

lugu  akissuteqaataanut  imatut  oqaaseqassaagut. 

Partii  Naleqqamiit  siunersuutigerusuppagut  Namminersorlutik  Oqartussat  tamakkiisumik 

suliffeqarfiutaasa  ataasiakkaat  affaat  piffinni  inuttaasunit  piginneqataaffigineqalernissaat  

aqqutissiunneqartariaqartut,  aammalu  siulersuisunut  ilaatitaqalerlutik  ulluinnarnilu  aqutsi-

sussaminnik  toqqaaqataasalerlutik ,  taamaaliornikkut  sulisut  aalajaatsut  aammalu  sulif-

fimmut  tunniusimanerulerlutillu  pikkorissiartuinnarnissaat  anguneqarniassammat,  aamma-

lu  inunnut  ataasiakkaanut  naleqarnerulerlunilu  akisussaaqataanermi   misigiffiuniassam-

mat. Tassami  nuna  namminersulivikkumasoq  aamma  nunap  inui  nammineerneroqataasa-

riaqarput  taamaasiornikkut  nunamut  inuinullu  maani  nunami  inooqataaneq  naleqarneru-

ngaalissasoq  qularutiginnginnattigu. 

Taamatut  oqaaseqarluta  naakkaluamik  Partii  Naleqqamiit,  Mimi  Karlsenip  oqallisissi-

aanut  qujavugut. 

 

Henrik  Fleischer 


